
Datorren larunbatean hasiko dira 12. Julian Gayarre Nazioarteko Kantu Txapelketaren kanporaketa-probak
Finala irailaren 19an ospatuko da, eta hurrengo egunean banatuko dira sariak, Sarasateren heriotzaren urteurrena ospatzeko kontzertuan 
Asteazkena, 2008ko irailak 10.  Datorren ostiralean, irailak 12, hasiko da "Julian Gayarre" Nazioarteko Kantu Txapelketaren hamabigarren edizioa, parte-hartzaileen zozketarekin; kanporaketa-probak irailaren 13 eta 16a artean izango dira. Finala, berriz,  irailaren 12an ospatuko da, eta hurrengo egunean banatuko dira sariak, Pablo Sarasateren heriotzaren urteurrena ospatzeko kontzertuan.

Lehenengo kanporaketa-proba Gayarre Antzokian ospatuko da, irailaren 13 eta 14an 8larunbata eta igandea), 16etatik 21etara. Sarrera doakoa izango da. Bigarren proba, hau ere doakoa, 15 eta 16an ospatuko da (astelehena eta asteartea), ordutegi berean.

Azken proba irailaren 19an izango da, ostiralean, arratsaldeko 8etan. Finaleko parte-hartzaileek Nafarroako Orkestra Sinfonikoaren laguntza izango dute, Cristobal Soler-en zuzendaritzapean. Sari-banaketa irailaren 20an egingo da, arratsaldeko 8etan, Pablo Sarasate hil zeneko urteurrena ospatzen duen kontzertuan.   19 eta 20 egunetarako sarrerak 10 eurokoak izango dira salan, eta 8 euro palkoan. Abonuak 12 eurokoak izango dira salarako, eta 10 eurokoak, berriz, palkorako. 
Hautatuak 

Pasa den uztailean, lehiaketaren edizio honetarako izena eman zuten 90 abeslarien artean 72 hautatu ziren.
Kategorietan banatuta, 40 soprano, 11 tenore, 9 mezzosoprano, 8 baritono, 3 baxu eta baxu-baritono bat. Herrialdeka, 17 dira Hego Koreakoak, 15 espainiarrak, 7 Txinatarrak, 6 Kanadakoak, 4 Georgiakoak eta Ukraniarrak, eta 2na ordezkari etorri dira Estatu Batuak, Alemania, Mexiko, Italia eta Txiletik. Parte-hartzaile bakarra izango dute, azkenik, Argentina, Armenia, Australia, Austria, Belgika, Irlanda, Errumania, Hego Afrika eta Suediak. Onartuen zerrenda ikusteko lehiaketaren web orria kontsulta daiteke: www.cfnavarra.es/gayarre 


Honakoak izango dira epaimahaikideak: Teresa Berganza (presidentea); Luigi Alva tenorea; Rhin-eko Opera Nazionaleko zuzendaria, Marc Clémeur; Suediako Royal Operako zuzendari artistikoa, Menno Feenstra; Marianò Horak, Zurich-eko Caecilia Konzert-& Theaterag; Guy Montavon, Erfurt-eko Operako Intendente nagusia, eta Pierre Thirion-Vallet, Auvergne-ko Zentro Lirikoko zuzendari artistikoa. 

Julian Gayarre tenore nafarraren izena hedatzea da lehiaketaren helburua, bai eta abeslari gazteak beraien hastapenetan bultzatzea ere.  Nafarroako Gobernuko Kultura eta Turismo Departamentuak antolatzen du, bi urtero, Iruñean, 1986az geroztik.  


Lehiaketa honetatik igarotako abeslari ugari zirkuitu profesionaletan daude gaur egun. Horien artean aipa genitzake: María Bayo (1986), Manuel Lanza (1990), Elisabete Matos (1992), Milagros Poblador (1994), Markus Werba (1996) edo Jorge Luis de León (2004). 

Edizio honi dagokion sari banaketa irailaren 20an egingo da. Data hori bat dator Sarasateren heriotzaren ehungarren urteurrenarekin; horregatik, ekitaldia osatzeko, biolinista nafarraren omenezko kontzertua izango da entzungai. Bertan, bere musika-lanak joko ditu Patricia Moreno biolin joleak, 2001eko 2. Sarasate Saria eskuratu zuenak. Zeregin horretan, Nafarroako Orkestra Sinfonikoaren laguntza izango du, Cristobal Soler-en zuzendaritzapean.  

Lehiaketa hau, 18 eta 30 urte arteko abeslari gazteei zuzenduta dago, horien naziotasuna edozein izanda ere. 


Hona hemen sari ofizialak: 


- Gizonezkoetan:  Lehenengo Saria, 10.000 euro, eta Bigarren Saria, 6.000 euro.

-Emakumezkoetan: Lehenengo Saria, 10.000 euro, eta Bigarren Saria, 6.000 euro.

Era berean, honako Sari bereziak ere emango dira
-
 “Julián Gayarre” Saria, tenore batentzako. 3.000 euro.
-
“Teresa Berganza” Saria. 3.000 euro. 

-
Zarzuelan interpretazio aipagarria egin duen lehiakidearentzako saria. 3.000 euro.
-
Iruñako Orfeoia Saria, 3.000 eurokoa, kantata, oratorio, melodia edo lied generoko interprete batentzako.

Bi ikasketa-poltsa ere egongo dira, 2.000na eurokoak. 

Saririk jasotzen ez duten finalistek 1.000 euroko zenbatekoa jasoko dute Azken Proban parte hartzeagatik.

Musika-erakunde desberdinek kolaboratzen dute Lehiaketarekin, lehiakideei emanaldi desberdinetan parte hartzeko aukera emanez. 

